DULCE M2 GARCIA MELLA, SECRETARIA XERAL DA UNIVERSIDADE DE SANTIAGO DE
COMPOSTELA,

CERTIFICA, antes da aprobacién da acta correspondente, que o Consello de Goberno na
sesion ordinaria celebrada o 24 de xullo de 2020, aprobou o Regulamento da USC sobre
dereitos, obrigas e rexistro de intereses dos seus altos cargos, nos termos do
documento adxunto.

E para que asi conste, asino a presente certificacion en Santiago de Compostela, co V2
e Prace do sr. reitor.

Ve e prace

O reitor

Antonio Lépez Diaz

Documento asinado dixitalmente conforme a Lei 39/2015 de 1 de outubro, do procedemento administrativo
comun das administracions publicas (BOE n° 236 do 2 de outubro de 2015).

REGULAMENTO DA UNIVERSIDADE DE SANTIAGO DE COMPOSTELA SOBRE DEREITOS,
OBRIGAS E REXISTRO DE INTERESES DOS SEUS ALTOS CARGOS

Os Estatutos da Universidade de Santiago de Compostela (USC) regulan no seu artigo 70 o
réxime de altos cargos da Institucion, sinalando os cargos que se consideran como tales, a
necesidade dun rexistro no que se inclian as declaracions de intereses, e os limites da sUa
actuacion. Asi mesmo sinalan no seu apartado cuarto que se regulara o rexistro de intereses,
asi como os dereitos e obrigas dos altos cargos.

Neste sentido, o Claustro da USC aprobou con data do 12 de decembro de 2017, a modo de
linas xerais, as Bases do Regulamento da Universidade de Santiago de Compostela sobre os
dereitos e obrigas e o rexistro de intereses dos seus altos cargos.

A base primeira prevé, de acordo co indicado no artigo 70.4 dos Estatutos da USC, a
necesidade de aprobacién dun regulamento nesta materia por parte do Consello de Goberno.

Dado que as Bases aprobadas polo Claustro presentan un elevado nivel de detalle, procede
incorporalas practicamente nos seus termos e engadir unha referencia especifica aos aspectos
relacionados co conflito de intereses, a transparencia, o réxime retributivo e o procedemento,
atendendo aos principios reitores da Lei 1/2016, de 18 de xaneiro, de transparencia e bo
goberno.

Este Regulamento, que da cumprimento ao mandato recollido nas citadas Bases do Claustro
Universitario, consta de nove artigos, unha disposicidn transitoria e unha disposicién final.

Artigo 1. Obxecto e ambito de aplicacién

Este Regulamento ten por obxecto regular os dereitos e obrigas dos altos cargos da USC asi
como o réxime do rexistro de intereses, e serd de aplicacién aos cargos de reitor/a,
vicerreitores/as, secretario/a xeral e xerente, definidos como altos cargos da USC no artigo
70.1 dos Estatutos.

Artigo 2. Principios xerais

1. A actuacién dos altos cargos na USC estara suxeita aos seguintes principios:
a) dedicacién exclusiva ao cargo, nos termos deste regulamento
b) interese xeral
c) integridade
d) obxectividade
e) transparencia e responsabilidade
f) austeridade
g) prevencién de conflitos de intereses

2. Para o desempefio dos cargos que tefien a condicién de alto cargo seran de aplicacién os
requisitos establecidos no artigo 71 dos Estatutos da USC.

Artigo 3. Exercicio do cargo

1. As persoas que desempeiien altos cargos na USC gozardn dos dereitos inherentes a sua
relacion funcionarial ou laboral con aquela, coas limitacidns establecidas polo
ordenamento xuridico e, especificamente, por este regulamento, en garantia do principio
de dedicacién exclusiva ao cargo.

2. En particular, non poderan:
a) Ser responsables Unicos da docencia dunha materia.

b) Gozar de licenzas ou permisos por tempo superior a dous meses, agas no caso dos
permisos por motivos de conciliacion da vida persoal, familiar e laboral e por razén de
violencia de xénero.

c) Beneficiarse das bolsas ou axudas que conceda a propia Universidade.

d) Formalizar contratos, acordos ou convenios nos supostos en que exista conflito de
intereses.

e) Percibir retribucidns derivadas de contratos para a realizacién de traballos de caracter
cientifico, técnico ou artistico ou para o desenvolvemento de ensinanzas de
especializacion ou actividades especificas de formacidn aos que se refire o artigo 83 da Lei
Organica de Universidades.

Artigo 4. Réxime retributivo dos altos cargos

1. Oscargos de reitor/a e de vicerreitor/a, e o de secretario/a xeral cando sexa desempefiado
por unha persoa do colectivo de persoal docente e investigador, percibirdn a retribucion
que lles corresponda na sua condicién de tal, 3 que se engadird o complemento que
corresponda por desempefo de cargo académico, na contia que anualmente se determine
por norma estatal.

2. A retribucién dos cargos de secretario/a xeral, cando sexa desempefiado por unha persoa
do colectivo de persoal de administracidn e servizos, e de xerente/a sera a que figura na
RPT especifica para altos cargos que se recolle no anexo deste Regulamento.

3. Estas retribucidons actualizaranse anualmente na porcentaxe que se fixe con caracter xeral
para os funcionarios publicos nas leis de orzamentos estatal e autondémica.

4. Non se podera percibir en ningln caso mdis dunha remuneracién, periddica ou eventual,
con cargo aos orzamentos da Universidade e dos organismos e empresas dependentes

dela, sen prexuizo das indemnizacidns por razén do servizo ou asistencias que en cada
caso correspondan. No suposto de pertenza a mais de dous consellos de administracién de
organismos ou empresas con capital publico ou de entidades de dereito publico, s6 se
poderan percibir cantidades en concepto de asistencia por un maximo de dous consellos
de administracion.

Artigo 5. Réxime de actividades e incompatibilidades

1. En aplicacién do principio de dedicacién exclusiva ao cargo, as persoas que desempefien
altos cargos na Universidade non poderdn compatibilizar estes con ningin outro posto,
profesidn ou actividade, publica ou privada, por conta propia ou allea.

2. O exercicio das funcidns de alto cargo serd compatible coas seguintes actividades publicas:

a) O exercicio daqueles cargos que lle correspondan con caracter institucional ou para os
cales fora designado pola sta propia condicion.

b) A representacion da Universidade en érganos colexiados das administracions publicas,
en érganos colexiados ou padroados de fundacidns e nos consellos de administracion de
organismos ou empresas con capital universitario ou publico, ou en entidades de dereito
publico.

3. 0O exercicio das funciéns de alto cargo sera compatible coas seguintes actividades privadas,
sempre que non comprometa a imparcialidade ou independencia das suas funcidns
publicas:

a) As que deriven da simple administraciéon do patrimonio persoal ou familiar.

b) As actividades de producion e creacion literaria, artistica, cientifica ou técnica e as
publicacidns derivadas daquelas, asi como a colaboracién e a asistencia ocasional como
persoa relatora en congresos, seminarios, xornadas de traballo, conferencias ou cursos de
caracter profesional sempre que non sexan consecuencia dunha relacion de emprego ou
de prestacion de servizos, ou supofian un menoscabo do estrito cumprimento dos deberes
do cargo. Nestes casos teran dereito 4 percepcién das indemnizaciéns que correspondan.

¢) A participacién non remunerada en entidades culturais e benéficas que non tefian
animo de lucro.

4. As persoas que desempefiien altos cargos na Universidade, agas o de xerente, poderan
seguir desenvolvendo a suUa actividade docente e investigadora sempre que non
menoscabe o estrito cumprimento dos deberes do cargo.

Artigo 6. Conflito de intereses

1. As persoas que desempeiien altos cargos na Universidade deberan evitar a influencia dos
seus intereses persoais no exercicio das suas funcidns e responsabilidades por lles supofier
un beneficio ou un prexuizo.

2. Considérase que existe conflito de intereses en calquera situacidn na que o alto cargo
participe nun contrato ou procedemento de licitacién ou poda influir no seu resultado, ou
tefia directa ou indirectamente un interese financeiro, econdmico ou persoal, de xeito que
poda verse comprometida a sta imparcialidade e independencia.

3. Do mesmo xeito, as persoas que desempefien altos cargos absteranse nas votacidns
relativas aos puntos incluidos na orde do dia das reuniéns dos érganos colexiados aos que
pertenzan na sua condicion de altos cargos cando a decision que se vaia adoptar afecte aos
seus intereses persoais.

4. No caso de que o conflto de intereses se produza no seo dun procedemento
administrativo, as persoas que desempefen altos cargos absteranse de intervir nel nos
termos previstos na lexislacion do procedemento administrativo comun. Asemade,
poderan ser recusadas polas persoas interesadas de acordo co establecido nesta.

5. Co fin de previr os conflitos de intereses, as persoas que desempefien altos cargos na
Universidade non poderdn:

a) Desempefiar, en por si ou por persoas interpostas, cargos de toda indole en empresas
ou sociedades que mantefian relaciéns contractuais de calquera natureza coa
Universidade ou cos organismos e empresas dependentes dela.

b) Ter, por si ou por persoa interposta, participaciéns superiores a un dez por cento en
empresas ou sociedades que mantefian relacidns contractuais de calquera natureza coa
Universidade ou cos organismos e empresas dependentes dela.

c) Xestionar, defender, dirixir ou asesorar asuntos particulares alleos cando, pola sua
indole, lle competa & Universidade resolvelos ou quede implicada neles a realizacién
dalguin servizo ou fin desta.

Artigo 7. Rexistro de intereses e transparencia

1. Baixo a dependencia da Secretaria Xeral, créase o Rexistro de Intereses dos Altos Cargos
da Universidade de Santiago de Compostela, no cal se inscribirdn, nos tres meses seguinte
4 toma de posesién e ao cesamento como alto cargo:

a) Unha declaracidon de actividades do alto cargo, que comprenderd toda actividade,
negocio, empresa ou sociedade, publica ou privada, que a persoa desenvolva por si ou
mediante substitucion ou apoderamento, e que lle proporcione ou poida proporcionar
ingresos econdmicos ou nos cales tefia participacion ou intereses. Esta declaracion debera

4

incluir tamén aquelas actividades que tivese desempefiado durante os dous anos
anteriores & sla toma de posesién como alto cargo, asi como as renuncias ou os
alleamentos de participaciéns en empresas que tivese que realizar para cumprir co
Regulamento.

b) Unha declaracién de bens patrimoniais do alto cargo, que comprenderd a totalidade dos
seus bens, dereitos e obrigas, incluidas as participacidns en calquera tipo de sociedade, &
cal se xuntara a copia da ultima declaracién tributaria correspondente ao imposto sobre a
renda das persoas fisicas e, de ser o caso, ao imposto sobre o patrimonio.

2. O réxime de publicidade do Rexistro sera o seguinte:

a) Garantirase o acceso publico, previa peticién, as declaracidéns de actividades, conforme
aos modelos que se aproben.

b) No caso das declaracidons de bens patrimoniais, o acceso permitirase coas limitacidns
precisas para garantir a proteccidon da seguridade, a intimidade e os datos persoais das
persoas que desempefien altos cargos na Universidade.

3. No Portal de Transparencia da USC recollerase, como minimo, a seguinte informacién
sobre os altos cargos da USC:

a) o seu perfil biografico e traxectoria profesional

b) as suas retribucidns e, en particular, o complemento polo desempefio dos cargos de
reitor/a e de vicerreitor/a e as retribuciéns dos cargos de xerente/a e de secretario/a xeral

¢) as resolucidns de autorizacién para o exercicio de actividade privada, logo do cesamento
como altos cargos

d) as declaracidns inicial e final de actividades e de bens patrimoniais dos altos cargos

Artigo 8. Consecuencias do incumprimento das previsions deste Regulamento

1. O incumprimento das previsions deste Regulamento, sen prexuizo da esixencia da
responsabilidade disciplinaria que puidera corresponder, poderd levar as seguintes
consecuencias:

a) o cesamento da persoa responsable no alto cargo que desempeiie
b) a obriga de restituir, de ser o caso, as cantidades percibidas indebidamente

¢) a inhabilitacion para desempefiar novos altos cargos na Universidade por un tempo
proporcional @ gravidade do incumprimento e ao dano producido aos intereses e & imaxe
publica desta, que non sera superior a dous mandatos consecutivos.

2. Aimposicién das consecuencias do incumprimento deste Regulamento correspondera:

a) ao Claustro, por proposta do Consello de Goberno, no caso do/a reitor/a, logo de ser
oido este/a

b) ao/a reitor/a, no que respecta ao cesamento dos demais altos cargos

c) ao Consello de Goberno, por proposta do reitor, no que respecta 4s consecuencias
distintas do cesamento para todos os altos cargos distintos do/da reitor/a, logo de instruir
un procedemento contraditorio, coa audiencia da persoa interesada

Artigo 9. Limitacions posteriores ao cesamento no alto cargo

Durante os dous anos seguintes ao cesamento, as persoas que estiveran desempefiado un alto
cargo na Universidade non poderan:

a) Realizar actividades ou prestar servizos en entidades privadas relacionadas con
expedientes sobre os cales tiveran participacion activa ou ditaran resolucidon no exercicio
do cargo.

b) Asinar, nin por si mesmas nin a través de entidades participadas por eles directa ou
indirectamente en mais do dez por cento, contratos de asistencia técnica, de servizos ou
similares coa Universidade ou cos organismos e empresas dependentes dela, sempre que
garden relacion directa coas funcidéns que o alto cargo exercia.

Disposicidn Transitoria. Inscricién no Rexistro de Intereses dos altos cargos actuais

A inscricidon no Rexistro de Intereses dos actuais altos cargos realizarase no prazo maximo de
tres meses desde a entrada en vigor desta norma, conforme aos modelos que para o efecto
aprobe a Secretaria Xeral.

Disposicidn Final. Entrada en vigor

Este Regulamento entrara en vigor o dia seguinte ao da sua publicacion no Taboleiro de
Anuncios Electrénico da USC.

ANEXO

RPT ESPECIFICA PARA ALTOS CARGOS

XERENTE/A
GRUPO TIPO POSTO COMPL. DESTINO COMPL. ESPECIFICO REXIME
Al S 30 54.921,16 Funcionario

SECRETARIO/A XERAL

GRUPO TIPO POSTO COMPL. DESTINO COMPL. ESPECIFICO REXIME
Al S 30 42.385,28 Funcionario

